
Р Е Ф Е Р А Т
ЗА ИЗБОР НА НАСТАВНИК ВО НАСЛОВНО ЗВАЊЕ ДОЦЕНТ ЗА 

НАСТАВНО-НАУЧНАТА ОБЛАСТ КАЗНЕНО ПРАВО НА ПРАВЕН ФАКУЛТЕТ 
ПРИ УНИВЕРЗИТЕТ „ГОЦЕ ДЕЛЧЕВ“ ВО ШТИП

Cо Одлука бр.1102-96/4 од 11.5.2022 година донесена на седница на Наставно-
научниот совет на Правен факултет, одржана на 10.5.2022 година, определени сме за 
членови на Рецензентска комисија за избор на насловен доцент за наставно-научната 
област казнено право на Правен факултет при Универзитет „Гоце Делчев“ - Штип.

Конкурсот за овој избор беше објавен во весниците „Слободен печат” и „Коха“ на 
29.4.2022 година и во предвидениот рок се пријави: 

 – д-р Елена Мујоска-Трпевска - доктор на правни науки по казнено право.
Врз основа на приложената документација од кандидатката, чест ни е на Наставно-

научниот совет на Правен факултет да му го поднесеме следниов

И З В Е Ш Т А Ј

Биографски податоци
Д-р Елена Мујоска-Трпевска е родена на 5 август 1984 година во Охрид. Основното и 

средно образование ги завршува во Охрид со континуиран одличен успех. Во 2003 година 
се запишува на Правен факултет „Јустинијан Први“ во Скопје, каде што и дипломира на 
23.2.2008 година со среден просечен успех од 8.37, со што се стекнува со стручен назив 
– дипломиран правник. По дипломирањето веднаш се запишува на постдипломските 
студии по казнено право и криминологија. Испитите ги положува во предвидениот рок 
со просечен успех од 10.00 и на ден 7.3.2011 година го брани магистерскиот труд на тема 
„Кривично-правни аспекти на производство и дистрибуција на детска порнографија“, со 
што се стекнува со звањето магистер по правни науки од областа на казненото право. 

Со Одлука на Наставно-научниот совет на Правен факултет „Јустинијан Први“ 
во Скопје, усвоена ѝ е подобноста на докторската дисертација на тема „Кратките казни 
лишување од слобода во македонскиот систем на санкции“ на 23.12.2011 г. и за ментор 
е определен проф. д-р Владо Камбовски. Кандидатката јавно го одбранила трудот за 
докторска дисертација на 23.12.2016 година на тема „Кратките казни лишување од слобода 
во македонскиот систем на санкции“ и се стекнува со научен степен доктор по правни 
науки. 

Вработена е како научен соработник во Центарот за стратегиски истражувања 
„Ксенте Богоев“ при Македонската академија на науките и уметностите. 

Општи услови за избор:
 – Просечен успех - Д-р Елена Мујоска-Трпевска остварила просечен успех 8,37 на 

студиите од прв циклус, 10,00 на постдипломските студии. 
 – Научен степен - Магистер по право - (MsC) Master of Science и доктор на правни 

науки од областа на казнено право (Doctor of Law in Criminal Law);
 – Потврда за познавање на најмалку еден странски јазик – Англиски јазик, Сертификат 

Cambridge English: First (FCE), Cambridge English Qualifications.
 – Објавени научни трудови во референтна научна публикација во последните пет 

години пред објавувањето на огласот за избор. 

Правни инструменти 
за заштита на 

Посебни услови:
Наставно-образовна и научноистражувачка дејност

1. Во периодот од февруари 2019 г. до април 2020 г. била предавач по Казнено право 
и Казнено-процесно право (прв циклус студии) - Криминалистика, Казнено-
материјално и Казнено-процесно право – Применета програма (втор циклус  студии) 
на Универзитет Американ колеџ Скопје. 

2. Во периодот од 2007 до 2014 година работела како соработник демонстратор на 
Правниот факултет „Јустинијан Први“ во Скопје каде што активно учествувала во 
организирањето и спроведувањето на вежбите, предавањата и испитите по предметите 
на редовните и мастер студиите од областа на казненото право, криминологијата и 
пенологијата, како и реализација на други активности од наставно-научната работа 
и високото образование. 

Евалуација на објавени научни трудови во последните пет години пред 
објавувањето на огласот за избор:
1. Lažetić Gordana, Elena Mujoska Trpevska. Contemporary Issues in the Penitentiary 

System of Republic of Macedonia: Fundamental of Criminal Justice Reform and Penitentiary 
Reform, Lexington Books 2022. 
Во поглавјето насловено „Contemporary Issues in the Penitentiary System of Republic 

of Macedonia: Fundamental of Criminal Justice Reform and Penitentiary Reform“ авторките 
ги анализираат најновите реформи во македонското кривично право со посебен акцент 
на реформи во пенитенцијарното право. Во поглавјето се прави преглед на новиот Закон 
за извршување на санкции од 2019 година, со кој се имплементираат и приспособуваат 
правилата на Мандела во однос на третманот на затворениците и зајакнување на 
нивните права и можности. Поглавјето нуди статистички преглед на структурата на 
затворската популација за периодот 2007-2020 година, земајќи ги предвид и возрасните 
и децата во казнените и воспитно-поправните установи. Авторите анализираат пет 
категории на престапници: жени, малолетни затвореници, затвореници зависни од дрога, 
насилни затвореници и затвореници со ментална болест. Поглавјето содржи преглед на 
најрелевантните случаи за прекршување на член 3 од Европската конвенција за човекови 

права во Северна Македонија, дел од нив се однесуваат на затворите. Даден е и краток 
опис на постоечкиот механизам за надворешен надзор над полицијата и затворската 
полиција, како и надлежностите на канцеларијата на Народниот правобранител во 
однос на механизмот за граѓански надзор. Во последниот дел од поглавјето се дадени 
заклучоци и предлозите за натамошно унапредување на затворскиот систем и правата 
на затворениците во државата како земја кандидат за членство во ЕУ во однос на 
усогласувањето на законодавството со клучните рамковни одлуки и директиви на ЕУ во 
однос на затворскиот систем. 
2. Lažetić, Gordana, and Elena Mujoska Trpevska. The impact of Covid-19 on Prison Conditions 

and Penal Policy. Routledge 2022.
Во овој труд авторките се осврнуваат на несоодветните затворски услови и 

пренатрупаноста на затворите, што долго време се провлекува како главен проблем 
на затворскиот систем. Во поглавјето што се однесува на влијанието на COVID19 во 
македонските затвор, се анализираат тековните но и новонастанатите проблеми по 
појавата на глобалната пандемија. Сепак, според истражувањата направени во ова 
поглавје се извлекува заклучок дека севкупната состојба е подобрена од 2017 година. 
Во март 2020 година РНМ прогласи вонредна состојба и донесе Уредба за примената на 
одредбите од Законот за извршување на санкциите во услови на пандемија, што на некој 
начин придонесе за неутрализирање на ризикот од прекумерно ширење на СОВИД19 во 
затворите. И покрај примената на дадените упатства за постапување со осудени лица за 
време на пандемијата, надлежните органи во системот на извршување на санкциите се 
соочуваат со реални предизвици за заштита на затворениците.
3. Elena Mujoska Trpevska, Lažetić, Gordana, Prisons in Republic of North Macedonia. 

L’altro diritto, 2022. 
Македонскиот систем на санкции претставува интегриран, плуралистички казнен 

систем фокусирајќи се на изрекување затворска санкција како главна казна. Сепак, 
според авторките главниот приоритет на Република Северна Македонија треба да биде 
искористување на алтернативниот систем на санкции за примарни сторители, за сторени 
кривични дела од небрежност и за полесни кривични дела. Во овој труд се анализирани 
формите на превоспитен третман за затворениците и главните предизвици со кои се 
соочува затворскиот систем денес: услови и пренатрупаност, етничка различност и 
религија, правни лекови, образование, здравствен третман и посебен третман за децата 
престапници. 
4. Елена Мујоска Трпевска. Правни инструменти за заштита на животната средина. 

Societas et Sciencia Vol.3 МАНУ 2022.
Обезбедувањето услови за заштита и за унапредување на животната средина, заради 

остварување на правото на граѓаните на здрава животна средина, претставуваат мерки и 
активности од јавен интерес а за нивно остварување и почитување се надлежни Република 
Северна Македонија, општините, градот Скопје и општините во градот Скопје, како и сите 
правни и на физички лица. Сите субјекти се задолжени за заштитата и унапредувањето 
на квалитетот и состојбата на животната средина односно почвата, водата, воздухот; на 
областите на животната средина, на биолошката разновидност и други природни богатства, 
како и на заштитата на озонската обвивка и заштитата од негативното влијание на човекот 
врз климатскиот систем. Во овој труд, авторката прави анализа на постоечките закони и 
прописи коишто ги опфаќаат речиси сите аспекти на животната средина, иако дел од нив 
се оценети како застарени и несоодветни за сегашната состојба во земјата. Како заклучок 
се наметнува податокот дека главна слабост на законската рамка за животна средина 
претставува отсуството на нејзиното спроведување како резултат на институционалната 
поделеност на државните органи коишто се надлежни за спроведувањето, на недоволниот 
кадар и технички ресурси во управата и инспекциските служби на локално ниво. Од 
друга страна, позитивен е податокот дека целокупната законска регулатива во областа на 
животната средина е во тек на ревидирање. 

Евалуација на останати објавени научни трудови:
1. Lažetić, Gordana, and Elena Mujoska-Trpevska. Evolution of international fair trial 

standards from Nürnberg to international criminal court. Macedonian Journal for Criminal 
Law & Criminology 28, 2021.
Во трудот се обработени аспектите кои се однесуваат на еволуцијата на меѓународните 

стандарди за правично судење. Корените на современото меѓународно кривично право 
се среќаваат по Втората светска војна. Принципот V на Нирнбершките принципи е 
значајно наследство за правата на одбраната. Кодификацијата на злосторството геноцид и 
проширување во судската практика на принципот на индивидуална кривична одговорност 
за повреди на меѓународното хуманитарно право, според авторките, претставува 
најважното достигнување на МКП. 
2. Елена Мујоска Трпевска, Константин Битраков. Eкономски бенефити од примена на 

алтернативите на затворското казнување, Економски медитации, Зборник во чест 
на академик Таки Фити, МАНУ 2020
Прашање што сѐ почесто претставува предмет на интерес во научните трудови 

од областа на пенологијата и економските науки се придобивките од користењето 
на алтернативите на казната затвор. Имено, станува збор за обиди да се прикажат 
(квантифицираат) добивките и трошоците од употребата на казната затвор vis-à-vis 
алтернативите на законското казнување. Крајната цел на авторите беше да се прикаже 
дека во дадени ситуации придобивките ќе бидат поголеми доколку судовите изрекуваат 
алтернативи на казната затвор. Оттаму, со овој труд се настојува да се постават постулатите 
за понатамошни студии на македонскиот затворски систем од економски аспект. Во 
текстот најпрво се претставени видовите казни и мерки што ги познава кривичното 
право во Република Северна Македонија, за потоа да се прикажат начините на кои може 
да се пресметаат трошоците и придобивките од нив. Освен тоа, во текстот се понудени 
и компаративни студии за трошоците и добивките поврзани со затворското казнување, 
односно со употребата на алтернативите на казната затвор. Трудот е напишан со мотив да 
се привлече вниманието на научната и стручната јавност кон ова исклучително значајно 
прашање, односно да се поттикнат и други подалекосежни истражувања. Во крајна 
инстанца, тоа би можело да влијае врз казнената политика во државата.
3. Елена Мујоска Трпевска. Права на деца во ризик и деца во судир со законот во 

Република Северна Македонија, Зборник на трудови за правата на детето и нивна 
заштита, МАНУ, 2020.
Дискриминацијата, нехуманото и брутално постапување, како и недостигот од 

соодветна здравствена заштита, се само дел од низата проблеми со кои се соочуваат 
лицата осудени на издржување казна затвор. Потребата од постојана научна анализа на 
различните аспекти на институционалниот и вонинституционалниот третман на децата 
во ризик и децата во судир со законот, како и односот на македонското општество кон 
нив, е повеќе од неопходна. Тоа се должи на неколку причини. Прво, опсежните согледби 
доведуваат до заклучок дека оваа тематика беше сериозно занемарувана во научните 
кругови подолг временски период. Во овој свој труд авторката ја потврдува констатацијата 
дека условите во пенитенцијарните установи воопшто, па така и во затворите за деца, се 
незавидни, а пенитенцијарните установи се рефлексија на општеството воопшто.

Трудот всушност претставува преглед на резултатите од две спроведени истражувања: 
во 2018 година под наслов „Анализа на состојбата во установите за сместување деца во 
ризик и деца во судир со законот во државата“ и во 2019 година под наслов „Праведен и 
еднаков третман на Ромите во македонските закони“. Двете истражувања беа спроведени 
во Затвор Охрид во кој подолг временски период се сместени и децата кои се упатени на 
издржување воспитно-поправна мерка во ВПД – Тетово.
4. Елена Мујоска Трпевска. Malitia supplet aetatem (malice complements age) Камбовски 

liber amicorum-Книга на пријатели, МАНУ 2019.
Во овој труд авторката дава преглед на базичните постулати за спречување на 

малолетничката деликвенција. Започнувајќи од детските права како специјални основни 
човекови слободи и права во државата и во меѓународното право, преку позицијата на РМ 

и односот на општеството, моменталната националната политика во областа на детските 
права и детската заштита и законската регулатива, до институционалната рамка и трендот 
за деинституционализација и предвидување на вонинституционалниот третман на децата 
во ризик и децата во судир со законот. 
5. Елена Мујоска Трпевска. Новиот концепт на криминал од омраза во македонското 

казнено законодавство Societas et Sciencia, Vol.2 МАНУ 2019.
Трудот претставува критичка анализа за активностите што Република Северна 

Македонија ги презела или планира да ги преземе за ефикасно решавање на криминалот 
од омраза. Тука, пред сè, спаѓаат постојните правни акти што се релевантни за спречување 
и премавнување на кривичните дела од омраза, измените на Кривичниот законик што 
неодамна стапија во сила и предизвиците со справувањето со криминалот од омраза 
во нашава држава. Мора да се признае позитивниот исчекор на Република Северна 
Македонија, од формална перспектива, особено со споменатите измени и дополнувања на 
КЗМ од декември 2018 и со новиот Закон за спречување и заштита од дискриминација од 
мај 2019 година, но жртвите на криминалот од омраза и натаму остануваат незаштитени, 
а случаите на пријавен криминал од омраза секојдневно се зголемуваат. Ова е особено 
важно бидејќи е тенка линијата меѓу криминалот од омраза и дискриминацијата. Денес 
сторувањето на кривично дело поради некоја дискриминаторска основа во општите 
одредби на КЗМ се крева на рамниште на општа отежнувачка околност. Едноставно 
кажано, само силното и ефективно спроведување на законот може да донесе повисока 
свест за криминалот од омраза. 
6. Елена Мујоска Трпевска. Controlling illegal content on internet platforms, Macedonian 

Journal for Criminal Law & Criminology 26, 2019.
Член 16 од Уставот на Република Северна Македонија гарантира слобода на 

уверувањето, совеста, мислата и јавното изразување на мислата. Се гарантира слободата 
на говорот, јавниот настап, јавното информирање и слободното основање на институции 
за јавно информирање. Исто така, се гарантира слободниот пристап кон информациите, 
слободата на примање и пренесување на информации. Еднакво, се гарантира правото на 
одговор во средствата за јавно информирање, правото на исправка во средствата за јавно 
информирање, правото на заштита на изворот на информацијата во средствата за јавно 
информирање а цензурата е забранета. Имајќи го сето ова предвид, во трудот се прави 
осврт на (односно недостатокот на) механизми кои го спречуваат производството и 
дистрибуцијата на нелегални, штетни и често навредливи содржини на Интернет мрежата 
во нашата земја. Дали методите што ги користиме се доволни за зголемениот обем на 
нелегални содржини на Интернет? Според резултатите од истражувањето во овој член, 
во Република Северна Македонија повеќе од неопходен е нов, модерен, специфичен модел 
на заштитни механизми кој ги од една страна ќе ги спречат а од друга страна ќе пружат 
заштита при откривање и отстранување на нелегалните интернет содржини. 
7. Елена Мујоска Трпевска. Живот зад решетки - осудените лица на кратки казни 

во казненопоправните установи во Република Македонија, Societas et Sciencia Vol.1 
МАНУ 2018.
Човековите права на осудените лица како специфична категорија човекови права, 

се декларирани и широко дискутирани од страна на ОН. Повеќе од половина век, ОН 
одржуваат конгреси чија цел е донесување решенија за зацврстување на интернационалната 
соработка за сузбивање на криминалитетот и заштита на правата на осудените лица. 
Традицијата на одржување вакви конгреси продолжува со последниот XIII конгрес одржан 
во Доха, Катар, во 2015 година, на тема: Интегрирање на казнено-правната превенција 
во пошироката агенда на ОН за решавање на социјалните и економски предизвици и 
промоција на владеењето на правото на национално и на меѓународно ниво со учество на 
јавноста. На овој Конгрес е прикажана сеопфатна стратегија за соочување со глобалните 
предизвици, за превенцијата на криминалитетот и понатамошен, современ развој на 
казнено-правните системи и останати теми кои се опфатени во овој труд.
8. Елена Мујоска Трпевска. Реформи во извршувањето на санкциите: ќе заживее ли 

пробацискиот систем во Република Македонија? Македонска ревија за казнено право 
и криминологија, бр. 1/2018.

Според авторката неопходно е одредување алтернативни решенија на казната 
лишување од слобода за сите полесни казнени дела. Главен приоритет на РМ треба да 
биде овозможување третман на слобода за сторителите на полесни казнени дела и 
првопрестапниците, што е предност на секое модерно казнено-правно законодавство. Со 
Законот за пробација се уредуваат пробациските работи и постапката за извршување на 
алтернативните мерки - условна осуда со заштитен надзор, општокорисна работа и куќен 
затвор, обврски изречени во кривична постапка согласно со закон, како и извршувањето 
на условниот отпуст изречен по одлука на суд, а целта на законот е извршувањето на 
алтернативните мерки и обврски изречени во кривична постапка со законски предвидена 
заштита на заедницата од криминал но истовремено, со ресоцијализација и реинтеграција 
на лицата спрема кои се извршуваат пробациските работи
9. Елена Мујоска Трпевска. Позитивни резултати или контра ефекти: Анализа 

на состојбата и достигнувањата произлезени од реформата на правосудството, 
Ефикасност на судството како битна компонента на судските реформи, книга 8, 
МАНУ 2018.
Во овој труд се прави анализа на реформата на правосудниот сектор во периодот 

до 2018 година. Состојбата со реформскиот процес упатува на заклучокот дека 
легислативните гаранции, концепти и заштитни механизми може да бидат целосно 
нефункционални во практиката. Вредносната точка од која треба да се преиспитува 
ситемот на кривична правда наместо од анализа на законските решенија, треба да појде 
од начинот на имплементација на пропишаното, воедначената или различната практика. 
Во овој миг на општествена и институционална криза, примената на начелата на владеење 
на правото, правна сигурност, правда, правичност и законитост во нашиот систем има 
решавачко значење во отворањето на перспективи за излез од кризата.

Нивното почитување има многукратно влијание како врз функционирањето на 
институциите, така и врз положбата на граѓаните. 
10. Александра Деаноска Трендафилова, Елена Мујоска Трпевска. Казнено-правната 

заштита на бракот во Република Македонија и потребата од инкриминирање 
на детските и присилните бракови, Ефективната заштита на човековите права и 
слободи: реалност или идеал, 3-та Меѓународна научна конференција Охрид, 2017.
Во кругот на правни добра и вредности заштитени со казненото право, бракот 

како нуклеус на семејството кое е основна клетка на општествената заедница зазема 
посебно место. Бракот е правен институт и оттука правниот интерес е попретежен во 
определени сегменти. Така, на пример, правниот интерес за заштита на моногамниот 
брак е превалентен во поглед на евентуална желба на едно лице да стапи во брак со 
трето лице додека е во брак со првото, па таквото дејствие е забрането. Или, на пример, 
присилувањето на едно лице на брак исто така не е дозволено. Од наведеното заклучуваме 
дека стапувањето во брак е правно регулирана материја и дека постојат облици на бракот 
кои се незаконски.   Во науката за семејното, поточно брачното право се разликуваат 
повеќе облици на семејства (потесно, пошироко, монородителско, рекомпонирано итн.) 
и заедници (брачна, вонбрачна, истополови бракови и партнерства и слично), но бракот 
склучен под присилба претставува забранета форма на брачна заедница во сите современи 
демократски правни системи.

Стручно-апликативна и организациско-развојна дејност

Кандидатката д-р Елена Мујоска-Трпевска е/била член на работните групи формирани 
од Министерството за правда, за следните области: 

 – член на Работна група за изготвување на нов Кривичен законик (2019- 2022);
 – член на Работна група за ревидирање на Стратегијата за реформа на правосудниот 

сектор со Акциски план, Министерство за правда (2017);
 – член на Работна група за изготвување нов Закон за извршување на санкции (2018);
 – член на Работна група за изготвување на законите од казнено-правна област 

согласно со Стратегијата за реформа на правосудниот сектор и имплементирање на 
механизмот за надворешна контрола (2-17-2019). 

Д-р Мујоска-Трпевска била рецензент на трудови во издание на European Scientific 
Journal. Исто така, била уредник или член на уредувачки одбор на бројни национални и 
неколку меѓународни зборници или изданија. 

Во своето работење била координатор на бројни домашни и меѓународни 
научноистражувачки проекти, кои претежно се занимаваат со прашања поврзани со 
казненото право, реформата на казнено-правниот систем, пенитенцијарното право, 
состојбите во казнено-поправните установи, заштитата на човековите права, делата и 
говорот на омраза и слично.

Кандидатката има учествувано на голем број работилници, тркалезни маси, стручни 
и научни расправи и конференции во земјата и странство. На дел од нив имала свои 
предавања и излагања а на дел го надградувала своето знаење. Во изминатиот период била 
на четири позначајни студиски престои во Хаг Холандија (2022 и 2019), Виена Австрија 
(2016) и Загреб (2015). 

Д-р Елена Мујоска-Трпевска е активен член на невладината заедница и од 2017 година 
е избрана за претседател на Македонското пенолошко друштво.

ЗАКЛУЧОК И ПРЕДЛОГ

Кандидатката д-р Елена Мујоска-Трпевска покажува интерес и остварува резултати 
во научноистражувачката и организациско-развојната дејност што е видливо од 
публикациите во меѓународни и домашни научни и стручни списанија, како и од учеството 
на научни конференции во државата и во странство.  

Од сè што е наведено погоре, Рецензентската комисија констатира дека кандидатката 
д-р Елена Мујоска-Трпевска ги исполнува предвидените услови и критериуми во 
согласност со позитивните законски и подзаконски акти за избор во наставно-научно 
звање насловен доцент за наставно-научната област казнено право на Правен факултет 
при Универзитет „Гоце Делчев“ - Штип. 

Чести и задоволство ни е да му предложиме на Наставно-научниот совет на Правен 
факултет да ја избере д-р Елена Мујоска-Трпевска за наставник во наставно-научно 
звање насловен доцент за наставно-научната област казнено право на Правен факултет 
при Универзитет „Гоце Делчев“ - Штип. 

РЕЦЕНЗЕНТСКА КОМИСИЈА

Д-р Олга Кошевалиска, вонреден професор, претседател, с.р.
Д-р Лазар Нанев, насловен вонреден професор, член, с.р.
Д-р Елена Максимова, доцент, член, с.р.

    



Број 301, јуни 2022

19

ТАБЕЛА НА АКТИВНОСТИ КОИ СЕ БОДУВААТ ПРИ ИЗБОР ВО ЗВАЊЕ
 

Р. бр. Наставно-образовна дејност Поени

Во земјата Во странство
број поени број поени Вкупно

Р. бр. Научноистражувачка дејност и 
стручно-уметнички активности

Поени

Во земјата Во странство
број поени број поени Вкупно

1. Монографија или научна книга 4 10 40

2. Дел од монографија или научна 
книга

1 6 3 10 36

3. Научен труд објавен во 
меѓународно научно списание (прв 
автор, втор автор, останати автори)

1 9 9

4. Труд со оригинални научни 
резултати, објавени во зборник од 
трудови на научен собир

1 2 1 3 5

6. Одбранета докторска теза 1 8 8
7. Одбранета магистерска работа 1 4 4
8. Член на уредувачки одбор на 

научно списание (СЦИ/ЦА/
Останати)

 

1 2 8 1 10

9. Уредник на зборник на трудови

 

2 2 4

10. Член на организациски одбор на 
научен собир

 

1 2 11 1 13

11.  Студиски престој во странство 3 8 24

12. Рецензент на научен труд 

(СЦИ/ЦА/останати) 

2 2 4

ВКУПНО 157

Р. бр. Стручно-апликативна дејност и 
организациско-развојна дејност

Поени

Во земјата Во странство
број поени број поени Вкупно

Пленарно предавање на научен 
собир 

3 3 2 6 21

Секциско предавање на научен 
собир

1 2 1 4 6

Одржано предавање по покана на 
научна институција

6 2 4 3 24

Раководител на научен проект: 1 4 4
Учесник во научен проект 

(максимум во три проекти) 

3 2 3 3 15

ВКУПНО 70
ВКУПНО БОДОВИ ОД СИТЕ 
ОБЛАСТИ

227


